[image: image2.jpg]



http://www.ngkerk.org.za/noordkaap/nuus.asp

A. NOORD-KAAPLAND: GEBOUE KOMPLEKS (7) – BRANDKAMERS...

Die Ned. Geref. Kerk in Noord-Kaapland se argief is tans nie 100% brandbestand nie en is ook te klein... om nie eens van NG Welsyn in Noord-Kaap te praat!
Na voltooiing van die kantoor kompleks by die kinderhuis sal daar 2 brandkamers wees. Dit sal sowaar ’n mylpaal wees... kan jy indink dat jou verhaal/geskiedenis deur ’n brand uitgewis word, bv. in die geval van kinderhuiskinders wat aangeneem is!
Die argief op Stellenbosch is ook twee keer besoek om eerstehands kennis op te doen. Dr CJJ Froneman (direkteur: argief en bestuursinligtingsdiens) is gekontak en hy het baie goeie advies gegee. 

· Die vertrek moet so dig moontlik sluit om direkte vlamme/ontbranding so lank moontlik van die dokumente weg te hou; te smoor waar dit die kluis binnedring (suurstof onthouding); en om ’n rook sensor aan te bring wat aan 'n alarmstelsel gekoppel is. Die vloerbedekking en verf aan die mure, plafon/dak en rakke moet 'n waterbasis hê.
· Daar moet geen krane in die vertrek wees nie; geen riool of waterpype moet deur die vertrek loop of in die mure wees nie. ’n Pyp kan lek - met aanvanklike onopsigtelike lekkasie - of bars met ’n watervloed wat groot skade aan dokumente kan veroorsaak. Daarom word geen argivalia op die vloere geberg nie en behoort die rakke ten minste 15cm bokant vloeroppervlakte te wees.
· Peste en plae wat die grootste probleme veroorsaak, is vismotte en papier vlooie wat papier en ink in lae afskil. Ander “plae” is sure wat deur kombinasies van gasse, verf, stof, gom, plastiek, rubber, sement, spuitgif ens. gevorm word en papier vernietig. Skerp lig en sonlig verdof ink en kombinasies van vog, lig, hitte en koue laat verskillende vorme van fungus-spore (muf-kolle) ontwikkel wat papier, ink, foto's, rekenaarbande ens. aanval.
· Stof en die sure wat papier, sement, verf en gasse voortbring, breek oor 'n lang tyd die ink en die papier op. Die vloer, rakke en houers waarin die argivalia gestoor word, moet gereeld gestofsuig word om die stof te verwyder.
· Die kompakte rakke bied optimum rakspasie én optimum gebruik van vloerruimte en voorsien genoegsame beweegruimte tussen die rakke - vir persone, trollies en mobiele werk-oppervlaktes. Mobiele rakke is swaarder as vaste rakke en die vloer moet 'n dravermoë van 1200 kg per m² hê.
· Die gebruik van fluoressent ligte met Ultra Violet-skerms, word aanbeveel. Daar moet genoeg beligting wees sodat die etikette op alle rakke leesbaar is. Wanneer daar van vaste rakke gebruik gemaak word, word die ligte parallel aan, en in die middel van die rakke aangebring.
Vir artikel en meer foto’s klik op (7) Noord-Kaapland: geboue kompleks – Brandkamers...
Indien skakel deur diensverskaffer of “vuurmuur” geblokkeer word kan die volgende adres gebruik word: [http://www.ngkerk.org.za/noordkaap/gemeentes_body.asp?gemeente_id=94]

Lees volgende week verder... Water en nogmaals water...
Terug na inhoud



B. [image: image4.bmp]FASFACTS HET PAS ’N KANTOOR TE UPINGTON OOPGEMAAK

Op 13 Mei 2010 het South African Breweries Ltd (SAB) by ’n glansgeleentheid in Kimberley bekendgemaak dat hulle saam met FASfacts, ’n nie winsgewende maatskappy, gaan werk om Fetale Alkohol­sindroom (FAS) te beveg. SAB het ’n donasie van R1mijoen aan FASfacts gemaak, wat dit moontlik maak dat 1050 kinders, 525 volwassenes en 95 sjebien eienaars uit die projek voordeel sal trek.

FASFacts het ook pas ’n kantoor te Upington oopgemaak vanwaar projekte in Noord-Kaap gekoördineer sal word.

Wie en wat is FASfacts?

FASfacts beywer hom vir die bekamping van Fetale Alkohol­sindroom (FAS) in die gemeenskap. Die voortgesette fokus van navorsing gedoen in gemeenskappe soos Wellington (Wes-Kaap) en De Aar en Upington (Noord-Kaap) het die omvang van die FAS-probleem in Suid-Afrika beklemtoon. Die erns van die potensiële krisis wat die land in die gesig staar word deur die De Aar-projek geïllustreer: FAS kom hier by 122 uit elke 1,000 skoolkinders voor, dus 12%. Die is amptelik die hoogste frekwensie nog gerapporteer onder ’n enkele groep in die wêreld. (webwerf: www.farr-sa.co.za)

Die voorkoms van Fetale Alkohol Blootstelling of “Exposure” (FAE), is altyd baie hoër as die FAS-syfer. In bogenoemde area tot 5 keer hoër. As gevolg hiervan is ’n onbekende getal kinders a.g.v. die moeder se alkoholgebruik reeds voor geboorte aangetas. In sekere hoë risiko areas soveel as 40-75%! Die voorkoms van FAS in lande soos Amerika wissel tussen 0.1%-0.8%.

FAS kan 100%voorkom word!

Ongelukkig is FAS ook 100% ongeneeslik!
“FAS is die grootste oorsaak van verstandelike gestremdheid in die meeste industriële lande en dit hou direk verband met die hoë voorkoms van ernstige misdaad, HIV/VIGS en Dwelmverslawing omdat die FAS kind/volwassene nie drangkontrole het nie. Dit wat hulle voel, dit doen hulle.

FAS is meer as net ’n gestremdheid – dit is ’n sosiale euwel wat baie van die ekonomiese probleme veroorsaak waardeur regerings en samelewings geteister word. Op sowel ’n finansiële as persoonlike vlak word elke persoon in die samelewing deur die sekondêre gestremdhede en gevolge van FAS geraak: leerprobleme, vroeë skoolverlating, ernstiger misdaad, armoede, kroniese werkloosheid, seksuele misdrywe (promiskuïteit, tiener-en ongewenste swangerskappe, prostitusie, seksuele geweld, kindermolestering, verkragting, sodomie), VIGS, geestesversteurings, haweloosheid, geweld, diefstal, moorde, bendebedrywighede, alkoholisme, dwelmmisbruik en dwelmsmokkelary.”
(Bron: pamflet van FASfacts)

Ds. Ungerer sê dat FAS volkome voorkombaar is, as die ma haar heeltemal van alkoholgebruik tydens swangerskap weerhou. Hiervoor is FASfacts, met sy hoofkantoor in Worcester, reeds sedert 2002 besig met voorkomingsprogramme in skole, onder plaaswerkers, in gemeenskappe en sjebiens.

Daar is tans programfasiliteerders, nou ook in Noord-Kaap, wat aktief betrokke is om mense in te lig oor die gevare van FAS en die FAS-syfer te probeer verlaag. Modules is spesiaal ontwikkel om verskillende groepe te onderrig, waarby leerders én volwassenes baat vind.

Kontakbesonderhede:
Ds. Jan Ungerer, bestuurder FASfacts

Tel 083 320 4553
E-pos janungerer@fasfacts.org.za
FASfacts se webtuiste kan besoek word by: http://www.fasfacts.org.za/index.html
Terug na inhoud



C. LANDWYE PROTES-OPTREDE TEEN GEWELD

Julle het waarskynlik die versoek van Solidariteit ontvang waarin julle versoek word om hulle te help dat ons lidmate sal deelneem aan bepaalde landwye protes-optrede teen geweld. In konsultasie met die moderatuur van die Algemene Sinode, is ek versoek om die volgende aan julle deur te gee:

1. In gehoorsaamheid aan ons roeping, juis op grond van die Evangelie van Jesus Christus, ondersteun die NG Kerk enige vorm van nie-gewelddadige protes teen alle vorme van geweld in al ons gemeenskappe.

2. Sinodes is uiteraard self verantwoordelik om hulle lidmate leiding te gee in hierdie verband, soos om hierdie oproep van Solidariteit te hanteer in terme van hulle eie kommunikasie- en inligtingsbeleid en strategie.

3. Die NG Kerk is/was nie betrokke by die organisasie van hierdie betrokke protes-optrede nie en laat dit met vertroue oor aan ons lidmate, om met hierdie inligting (oor hierdie oproep tot openbare protes) te handel na goeddunke.

Terug na inhoud



D. NED. GEREF. KERK HOPETOWN – VAKANTE POSTE

Die Ned. Geref. Kerk Hopetown maak graag die volgende pos/poste bekend en vra belangstellendes om die Kerkkantoor van die gemeente by onderstaande nommer te skakel vir aansoekvorms en inligting.

1. Die Pos van ’n Gemeentebestuurder
of

2. Die Pos van ’n Saakgelastigde en die Pos van ’n Bedryfsbeampte.

Die kerkkantoor kan gekontak word op Maandae, Dinsdae, Donderdae en Vrydae vanaf 07:30 – 13:00.

Sluitingsdatum vir aansoeke: 30 Mei 2010

Terug na inhoud



E. PASTORALE BERADINGSKURSUS RONDOM DIE TEMA VAN GRENSE (DEEL II)

Saterdag 5 Junie - Potchefstroom

Die kursus word aangebied deur Prof Wentzel Coetzer van die Noordwes-Universiteit. Die inhoud van hierdie kursus is gebaseer op die boek, Boundaries, deur Henry Cloud en John Townsend. Die eerste deel van hierdie kursus is reeds gedurende 2009 aangebied en hierdie is dan die tweede deel. Die kursus is gefokus op die vraag na waar om die streep te trek in interpersoonlike verhoudinge. Vir talle persone is dit as gevolg van emosionele verwonding asook ander faktore uit die verlede, bykans onmoontlik om grense te handhaaf – dit lei uiteraard steeds weer tot meer en meer pyn en frustrasies in verhoudings.

Aspekte waarop gefokus sal word, sluit onder andere die volgende in:

· Grense en jou huweliksmaat
· Grense en jou kinders
· Grense en jou werk

· Grense en jouself
· Grense en God
· Weerstand teen grense
· Vordering betreffende die daarstelling van grense 

Die kursus word gerig enersyds op persone met 'n belangstelling in berading (leraars, maatskaplike werkers, jeugwerkers, beraders, ens), en andersyds ook op diegene wat moontlik self antwoorde soek betreffende sekere van die aspekte wat in die kursus hanteer word.

Plek
Kerksaal van die Evangelies-Gereformeerde kerk - Walter Sisulu str 348

(voorheen Kerk str) skuins oorkant Spar in Miederpark

Koste
R170 (sluit in sleutelnotas en verversings)

Tyd
08:00 – 13:00

Navrae en bespreking
0836600409 of 018-2947457(h)

E-pos
wentzelcoetzer@telkomsa.net (huis)

wentzel.coetzer@nwu.ac.za (universiteit)

Handleiding
Opsioneel te koop teen R150 (plus R20 vir posgeld)

Terug na inhoud



F. NG GEMEENTE SUIDKUS (AMANZIMTOTI) - VAKATURE: JEUGLERAAR
Vakature: Jeugleraar – termynbasis (drie jaar onderhandelbaar)

Gemeenteprofiel

Suidkus gemeente is ’n voorstedelike gemeente met 1 585 belydende lidmate en 320 dooplidmate.  Die gemeente het twee leraars. Die kerkraad het besluit om die jeugleraarpos te skep om ’n dinamiese jeugbediening te vorm. 40% van die gemeente val in die 1-29 jarige groep.

Leraarsprofiel
•
Prediking

•
Pastoraat – verhoudings bou met die fokus op die gesin

•
Vestiging en opleiding van jeuggroepe

•
Moet in spanverband met ’n verskeidenheid van persone kan saamwerk

•
’n Passie om kinders en jongmense te vorm om dissipels van Jesus Christus te wees.

Vergoeding
Tot sinodale skaal 3; byvoordele sal onderhandel word

Die geskikte kandidaat moet
•
gelegitimeerd wees

•
jonk, dinamies en energiek

•
Engels magtig wees

Aansoeke
Volledige CV met kontakbesonderhede van ten minste drie referente ingesluit. Die kandidaat moet beskikbaar wees vir ’n naweek vir ’n onderhoud en preekbeurt. Rig aansoeke aan: Die Saakgelastigde, Posbus 583, Amanzimtoti, 4125 of:

E-pos
suidkus@telkomsa.net
Faks
031 903 1595

Sluitingsdatum: 30 Junie 2010
Navrae
Nico van Wyk 082 8090 738
Neil Swartz 083 581 2363
(NG gemeente Suidkus)
Terug na inhoud



G. TOERUSTINGSBURO VIR INTERKULTURELE WERKERS (TIW) Hugenote Kollege

TIW rus gelowiges toe vir interkulturele getuienis en diens in gemeentes en die gemeenskap

TIW is ’n buro van die Hugenote Kollege met die doel om die Christelike gemeenskap tot diens te wees. Ons wil gemeentes en organisasies help om hulle lede beter toe te rus vir hulle getuienis en diens in ’n interkulturele gemeenskap.
Terwyl TIW van tyd tot tyd kursusse adverteer en in verskillende dele van die land aanbied, word die meeste toerusting op aanvraag aan gemeentes en organisasies gebied. Die toerustingsmateriaal bestaan uit ’n verskeidenheid onderwerpe wat in verskillende kombinasies aangebied kan word om in die behoeftes van ’n bepaalde groep te voorsien. Die lengte van kursusse duur van een uur tot 10 dae.

Toerustingsprogramme

Op aanvraag kan TIW gemeentes help om hulle lidmate toe te rus vir interkulturele dienswerk ten opsigte van byvoorbeeld die volgende:

Toerusting t.o.v. spesifieke aspekte van interkulturele getuienis en diens  

Toerusting by gemeentes oor spesifieke aspekte van interkulturele diens en getuienis, kan bv. die volgende insluit:
· Hoe maak ons kontak met en begin diens lewer in onbekende gemeenskappe 

· Sinvolle dienswerk in ’n diverse kulturele konteks 

· Die uitdaging van interkulturele kommunikasie 

· Hoe leer ons ’n taal aan
· Kruiskulturele verkondiging van die evangelie 

· Bediening in informele nedersettings
· Besluitneming in ’n interkulturele konteks 

Toerusting vir beter inter-gemeentelike samewerking

Die fokus van die toerusting is om gemeentes wat kontak soek en nouer met ander gemeentes wil saamwerk, te help om:

· Die dinamiek van sulke prosesse beter te verstaan;
· Die inklusiewe aard van die gemeentes te vergroot;
· Groter begrip en vertroue tussen die rolspelers te bevorder;
· Sinvolle gesprek en besluitneming tussen die groepe uit te bou.
Toerusting van lidmate wat deurlopend interkultureel werksaam is 

Hierdie kursus fokus op die toerusting van lidmate wat op ’n voltydse of deeltydse basis in hulle nabye omgewing by diens en getuienis in ’n interkulturele konteks werksaam is soos bv. by kleuterskole, versorging van Vigswesies en maatskaplike werk. Die toerusting bestaan uit kontaksessies wat ’n minimum van sowat 10 uur vereis met vrywillige selfstudie onder leiding van ’n mentor na afloop van die kontaksessies. Die kursus kan oor ’n naweek afgehandel word.

Korttermynuitreikspanne

Hierdie toerusting kan in geheel gemaklik oor ’n naweek aangebied word. Dit is daarop gemik om uitreikspanne toe te rus om hulle uitreike goed te beplan en spanlede behoorlik voor te berei vir die uitreike. Inligting en wenke wat tydens uitreike van waarde kan wees word gegee om te verseker dat die uitreike optimale vrug lewer.
Verkorte weergawes van die kursus kan ook aangebied word.
Toerusting vir voornemende interkulturele kerklike werkers na die buiteland. 

Die doel van die kursus oor 10 dae is om voornemende voltydse sendelinge of ander gelowiges op ’n oorsigtelike wyse te oriënteer vir hulle dienswerk in ’n vreemde land en kultuur. Naas inligting en praktiese wenke word daar ook riglyne gegee vir verdere toepaslike toerusting vir hulle spesifieke dienswerk.
Toerusting oor die versorging van interkulturele werkers

Hierdie toerustingsprogramme help gemeentes om hulle sendelinge of interkulturele werkers beter te begelei en te versorg (Member care). TIW kan behulpsaam wees met die opleiding van stuurspanne en die hertoetrede (re-entry) kampe en programme.

Die aard en opset van die toerusting 

TIW streef daarna om die toerustingsprogramme te skoei na die spesifieke behoeftes en situasie van ’n gemeente of die lidmate wat toegerus moet word. Om dit te bereik beplan TIW en die gemeentes die toerustingsprogram saam met inagneming van die uitkomste wat die gemeente wil bereik, die getalle teenwoordig en die tyd en fondse beskikbaar vir die toerusting.
Kostes
Reis- en verblyfkostes moet deur die gemeentes betaal word. Kostes verbonde aan die toerusting is onderhandelbaar.

Navrae
Dr. R. van Velden. Tel.  021-8730025(k); 0828574368;       E-pos:  rvvelden@hc.sun.ac.za
Terug na inhoud



H. VAKATURE: MAATSKAPLIKE WERKER - ABRAHAM KRIEL KINDERHUIS

Aansoeke word ingewag vir die pos van maatskaplike werker

Aanvangsdatum: 1 Julie 2010

Vereistes
· Graad of Diploma in Maatskaplike werk

· Geregistreer as Maatskaplike Werker by Raad vir Maatskaplike Werk

· Rekenaarvaardig

· Afrikaans en Engels magtig. ‘n Derde taal sal ‘n aanbeveling wees

· Geldige Bestuurderslisensie (Kode 08)

· Goeie menseverhoudings

· Moet kan werk in spanverband

Pligte

· Statutêre werk

· Individuele- en groepsterapie

· Opleiding in spelterapie sal aanbeveling wees

· Opstel van terapeutiese programme

· Hantering van administratiewe take

Voordele

· Mededingende salaris

· Pensioenfonds

· Groeplewensversekering

· Kontant mediese fonds toelaag

Indien vir onderhoud genooi word, moet op eie koste na Nylstroom (Modimolle) gereis word. AKK betaal geen vervoerkoste van meubels nie.

Pos, faks of epos aansoekvorm na:

(Aansoekvorms kan by uitbreiding 9 aangevra word by 014 717 5264)

Die Uitvoerende Hoof

Privaatsak X1033

0510 Modimolle

Navrae
Mnr GS Lombard

Epos
akk@esnet.co.za /Tel. 014 717 5264 X 108

Faks
086 5707 646 / Selfoon: 083 410 3833

Aansoeke sluit
21 Mei 2010

Terug na inhoud



I. KIMBERLEY SE EERSTE GOSPELFEES: 28 EN 29 MEI 2010

Kimberley se eerste Gospelfees vind plaas op 28 en 29 Mei 2010 met die groep “Uitverkoop” en Willie Joubert te Diamantveld Hoërskool se gronde.
Stalletjies is beskikbaar teen R200

Kosstalletjies is slegs beskikbaar vir Vrydag

Die volgende kosstalletjies is uitgesluit, nl. kerrie en rys, worsbroodjies en koeldrank
Kontak ds Hennie Pretorius - 0823742398

Terug na inhoud



Vriendelike groete

Mossie Mostert

Besoek ons webblad
Staak asb versending van Noord-Kaapland eNuus
/
Teken my asb in op Noord-Kaapland eNuus
Sinode in Noord-Kaapland
(
Posbus 1430

Kimberley

8300

(
Villiersstraat 15

Kimberley

8300

(
+27 (053) 832 9581/2

(
+27 (053) 832-8212

noordkaapsinode@xsinet.co.za[image: image1]
Jaargang 2, Uitgawe 18, 20 Mei 2010








Noord-Kaapland eNuus





Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

We speak on their behalf

